
GOUVENE HOCHUL FOMELMAN DEDYE AK ANONSE MONIMAN
KOMEMORASYON TRAVAYE SOU OTOWOUT YO NAN GWO FWA 2021 ETA
NEW YORK LA

Moniman Komemorasyon an Onore Travayeé Ki Pedi Lavi yo nan Pwoteje Piblik la
Pandan y ap Kenbe yon Sistém Otowout an Sekirite nan New York

Jodi a, Gouvene Kathy Hochul te anonse yon nouvo moniman komemorasyon k ap
onore travaye sou otowout ki mouri yo nan New York nan Gwo Fwa 2021 Eta New York
la. Moniman komemorasyon an, ki lokalize toupre antre ki nan mwatye wout epi sou bo
lwés Bilding Otikilti sou pak atraksyon an, onore tout travaye transpo ki mouri pandan
yo t ap fé travay yo sou oswa toupre plizye milye kilomet otowout nan New York yo, ki
gen ladan yo, anplwaye Depatman Transpo Eta a ak Otorite Thruway yo, travaye
otowout minisipal yo, kontraktyél yo, konsiltan ak anplwaye sévis remokaj yo.

"Moniman komemorasyon sa a onore Nouyoke ki travay di epi ki te riske sekirite
pésonel yo pou konstwi pon nou yo, betone wout nou yo epi kenbe enfrastrikti nou pou
rés nan nou yo ka rive nan destinasyon nou yo an tout sekirite”, Gouvené Hochul te
deklare. "Sa pral sévi kom yon omaj dirab ak tout sila yo ki pédi lavi yo pandan yo t ap
fé travay yo epi kom yon rapel ke travaye devwe sa yo deyo a chak jou pou rann wout
ak pon nou yo pi an sekirite. Nou dwe yo tout yon déet rekonesans".

Selon Biwo Estatistik Travay federal la (federal Bureau of Labor Statistics), soti 2003
pou rive 2017, 1,844 travaye pédi lavi yo sou sit konstriksyon wout yo nan tout peyi
Etazini an, sa ki bay yon mwayen 123 chak ane. Depatman Transpo Eta a poukont li
pedi 56 travaye pandan egzistans li.

Nouvo moniman komemorasyon an gen ladan | yon pyes metres ki prezante yon eskilpti
bwonz pél, kask ak bot sou yon platfom ki antoure ak kat kon sikilasyon bwonz epi yon
plak dedikas. Li gen ladan | pasaj pyeton betone ak chéz pou fe refleksyon respektye.
Gen ti pyebwa ak pyebwa ki plante alantou pyés metres la epi tout deyo moniman
komemorasyon an.

Komise Depatman Transpo Eta a, Marie Therese Dominguez te deklare, "Moniman
komemorasyon sa a se yon omaj dirab anvé anpil travaye sou otowout ak nan transpo
ki mouri nan sévi piblik la. Nou gen rekonesans eténél pou fanm ak gason ki konstwi,
travay epi fé antretyen wout nou yo epi nouvo moniman komemorasyon sa a pral sevi



kom yon rapél dirab ak tout Nouyoke yo sou travay yo fé ak danje yo fé fas pou kenbe
nou tout an sekirite. Nou remesye Gouvené Hochul ak Gwo Fwa Eta New York la pou
ed yo nan rann moniman komemorasyon sa a tounen yon reyalite. Epi, tanpri, & w ap
kondi nan yon zon travay sou otowout, depoze telefon ou, kenbe je w sou wout la,
ralanti epi prensipalman, fé atansyon - gen lavi ki depann de |i".

Direkte Egzekitif Otorite Thruway a, Matthew J. Driscoll te deklare, "Nou pa dwe
janm bliye gason ak fanm ki te pedi lavi yo pandan yo t ap travay pou rann wout nou yo
pi an sekirite. Mwen vle remésye Gouvené Hochul, DOT ak Fwa Eta New York la pou
sipo yo ak deske yo fe omaj touchan sa tounen yon reyalite. Travayé sou otowout nou
yo riske lavi yo chak jou pou kenbe ak amelyore otowout nou yo, epi moniman
komemorasyon sa a se yon vre rapél sou devouman ak sakrifis yo. Ede rann otowout
nou yo pi an sekirite nan rete alete epi ralanti Ié ou wé limyé ijans yo".

Sipe-entandan Lapolis Eta a, Kevin P. Bruen, te deklare, "Chak jou, travaye sou
otowout nou yo fe fas ak sitiyasyon danjere pandan y ap reyalize travay esansyel pou fe
antretyen wout ak pon New York yo pou sekirite nou. Lapolis Eta a rekonet sakrifis
travaye sou otowout sa yo ki te pédi lavi yo pandan yo t ap fé travay yo. Nouvo
moniman komemorasyon sa a sevi kom yon omaj apwopriye ak sevis yo epi kom yon
rapel pou tout moun pou mete sekirite an premye loske yo déeye volan".

Troy Waffner, ki se Direkte Fwar Eta New York la, te deklare, "Moniman
komemorasyon sa a se yon omaj ki béel ak touchan pou lavi gason ak fanm ki mouri
pandan yo t ap kenbe wout ak pon nou yo an sekirite. Nou onore pou nou se kay li.
Plizye santén Nouyoké pral wé moniman sa a chak ane ak sonje pou fé pati pa yo pou
pwoteje travayé sou otowout esansyél nou yo".

DOT travay pandan tout ane a pou amelyore sekirite pou mendev li a. Kounye a yo ap
itilize ralantisé sono potatif ki vin anvan zon travay yo epi ki anpeche kondwi ak
distraksyon nan chak rejyon nan eta a pou zon travay antretyen ak kontrakté pwoje yo
pou yo pi byen pwoteje moun k ap fe sikilasyon ak travaye transpo yo. Epitou, n ap
plase kamera pou zon travay nan zon travay antretyen DOT yo ak nan zon travay pwojée
kontrakte yo atravé New York pou pi byen pwoteje travaye transpo yo.

Ane sa a, Otorite Thruway a ap deplwaye plis pase yon douzén nouvo kamyon nan tout
kat divizyon antretyen li yo atrave eta a ak teknoloji amelyore ki konsantre direkteman
sou amelyorasyon sekirite zon travay yo. Veyikil yo gen gwo ekran rada ki aléte
otomobilis yo sou limit vités nan zon travay la konpare ak vites y ap fé lé y ap pwoche,
flech ki bay direksyon, bagay pou atenye enpak aksidan sikilasyon ak pi gwo bokit pou
moun ki ranfose ki gen pot batant pou pémeét deplwaye oswa retire kon ak baril yo yon
fason pi fasil epi pi sekirize.

Anons jodi a vini nan yon moman kote Lapolis Eta New York la ak oganis fos lod lokal
yo ap ekri yon kantite kontravansyon ki bat rekd pou sanksyone otomobilis ki dezobeyi
ak lwa sou machin ak sikilasyon yo yon fason flagran nan zon travay sou otowout yo
nan kad Operasyon Hardhat la. Ane pase a, Polis Eta te bay 1,770 tiké pandan aktivite



"Operasyon Kask Sekirite" yo, ki te depase total 2019 la préske a 70 pousan. Deja nan
ane sa a, lapolis ak oganis fos lod lokal yo te emét plis pase 1,600 kontravansyon nan
kad inisyativ la.

